ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
	Հայաստանի Հանրապետության 2024 թվականի պետական բյուջեի 1231 ծրագրի «31003. Հակակոռուպցիոն կոմիտեի շենքային պայմանների ապահովում միջոցառման  (այսուհետ՝ Միջոցառում) գծով նախատեսվել է 40,950.0 հազ․ դրամ՝ Երևան քաղաքի Հ. Արղության փողոց, 2-րդ նրբանցք 10 հասցեում գտնվող Հակակոռուպցիոն կոմիտեի վարչական շենքի վերակառուցման նախագծանախահաշվային փաստաթղթերի մշակման ծառայությունների  ձեռք բերման նպատակով։ Քաղաքաշինության կոմիտեի 2024 թվականի սեպտեմբերի 20-ի թիվ 01/27.1/14363-2024 գրության համաձայն՝ միջոցառման մասով ՀՀ քաղաքաշինության կոմիտեի (այսուհետ՝ Կոմիտե) և ՆՕՄ ՊՐՈՅԵԿՏ սահմանափակ պատասխանատվությամբ ընկերության (այսուհետ՝ Կատարող) միջև 2024 թվականի ապրիլի 10-ին կնքվել է N ՀՀՔԿ-ԳՀԽԾՁԲ-24/19 Երևան քաղաքի Հ. Արղության փողոց, 2-րդ նրբանցք 10 հասցեում գտնվող Հակակոռուպցիոն կոմիտեի վարչական շենքի վերակառուցման նախագծանախահաշվային փաստաթղթերի մշակման ծառայությունների մատուցման պետական գնման պայմանագիրը (այսուհետ Պայմանագիր)։ Նախատեսված 39,000.0 հազ. դրամի  փոխարեն Պայմանագրի համաձայն մատուցման ենթակա ծառայության գինը կազմել է 28,000.0 հազ. դրամ։ Պայմանագրի շրջանակներում Կատարողը սկսել է իրականացնել նախագծանախահաշվային փաստաթղթերի մշակման աշխատանքները։ 
2024 թվականի ապրիլի 24-ին և հունիսի 11-ին  Հակակոռուպցիոն կոմիտեի կողմից Քաղաքաշինության կոմիտե ստացվել են գրություններ (կցվում են), որ հաշվի առնելով մեկ ընդհանուր մասնաշենք կառուցելու նպատակահարմարությունը, անհրաժեշտ է դադարեցնել ընթացող աշխատանքների իրականացումը և կազմակերպել նոր նախագծանախահաշվային փաստաթղթերի մշակման գործընթաց՝ 59 000 000 ՀՀ դրամ ընդհանուր գումարի չափով։ Նշված հանգամանքը հաշվի առնելով Կատարողը տեղեկացվել է իրականացվող աշխատանքները դադարեցնելու մասին և 2024 թվականի օգոստոսի 8-ին վերջինիս և Կոմիտեի միջև կնքվել է համաձայնագիր, որով փոփոխություն է կատարվել Պայմանագրում և իրականացվող աշխատանքները բաժանվել են փուլերի՝ 1-ին փուլ - 20%, 2-րդ փուլ - 80% համամասնությամբ։ Հաշվի առնելով, որ Կատարողը իրականացրել է 1-ին փուլով նախատեսված 5 600 000 ՀՀ դրամ գումարի չափով աշխատանքները, Պայմանագրի համաձայն նշված գումարը ենթակա է վճարման։
Ելնելով վերոգրյալից, ներկայացվում է ՀՀ կառավարության համապատասխան որոշման նախագիծ Գնումների մասին ՀՀ օրենքի 37-րդ հոդվածի 1-ին կետի 2-րդ ենթակետի համաձայն լուծելու Կատարողի հետ կնքված Պայմանագիրը 2-րդ փուլի մասով և  Միջոցառման մնացորդային 35 350 000 ՀՀ դրամ գումարը ուղղել ՀՀ կառավարության պահուստային ֆոնդ։ Միևնույն ժամանակ, ՀՀ քաղաքաշինության կոմիտեի և ՆՕՄ ՊՐՈՅԵԿՏ սահմանափակ պատասխանատվությամբ ընկերության միջև 2024 թվականի ապրիլի 10-ին կնքված N ՀՀՔԿ-ԳՀԽԾՁԲ-24/19՝ Երևան քաղաքի Հ. Արղության փողոց, 2-րդ նրբանցք 10 հասցեում գտնվող Հակակոռուպցիոն կոմիտեի վարչական շենքի վերակառուցման նախագծանախահաշվային փաստաթղթերի մշակման ծառայությունների մատուցման պետական գնման պայմանագրի լուծման համար նախատեսվում է կիրառել ՀՀ կառավարության 2017թ մայիսի 4-ի թիվ 526-Ն որոշմամբ հաստատված «Գնումների գործընթացի կազմակերպման»  կարգի 33-րդ կետի 9-րդ ենթակետի դրույթը։

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի Հայաստանի Հանրապետության 2024 թվականի պետական բյուջեի 1231 ծրագրի «31003. Հակակոռուպցիոն կոմիտեի շենքային պայմանների ապահովում միջոցառման գծով տնտեսված գումարների ուղղումը ՀՀ կառավարության պահուստային ֆոնդ։ 

[bookmark: _GoBack]3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը չի առնչվում Կառավարության ծրագրի և ռազմավարական փաստաթղթերի հետ։

